
Zbulohet një organizatë
kriminale e specializuar në le-
galizime të rreme si
bashkëpunëtorë familjarë të
punonjësve të huaj, kryesisht
kinezë me banim në Prato.
Policia e Pistoias ka ekzeku-
tuar më 24 tetor 13 urdhër ar-
reste, 7 në burg e 6 në arrest
shtëpie, ndërsa gjashtë të tjerë
janë arrestuar gjatë hetimeve.
Mes personave për t’u ar-
restuar edhe dy ekonomistë të
Valdinievoles.
Veç tyre janë paditur edhe
120 persona të tjerë. Sipas
hetuesve të huajt klandestinë
i kanë paguar nga 10 mijë
euro organizatës, të përbërë
nga italianë e kinezë që
punonin për studiot e drejtu-
ara nga dy ekonomistët, për të
marrë lejen e qëndrimit falë
punëdhënësve të rremë që
pranonin të paraqisnin
kërkesë për legalizim të
bashkëpunëtorëve kundrejt
një pagese.
Operacioni është kryer në
bashkëpunim mes Kuesturës
së Pistoias, komisariateve të
Montecatini Terme e Pescia
bashkë me skuadrat e
ndërhyrjes së shpejtë të Fire -
nces dhe Pratos, me komi -
sariatin e Empolit dhe tre pa-
trulla të repartit të paran-
dalimit të krimit të Lazios.

Sipas akuzës, përfituesit e
legalizimeve të rreme janë
kryesisht klandestinë të punë-
suar në të zezë në ndërmarrje
të kinezëve në Prato. Hetimet
kanë nisur në mars të vitit
20010, pasi një grua – shpje-
gon policia – e paraqitur në
Prefekturën e Pistoias për një
praktikë legalizimi të një
kinezi si bashkëpunëtor
familjar, kërkesave për
sqarime e integrim të prak-
tikës, ka pranuar se i kishin
premtuar 1.000 euro nëse do
të hiqej si punëdhënëse. Nga
verifikime të mëtejshme në
bankën e të dhënave të min-
istrisë së Brendshme që
mbledh kërkesat e sanatores,
u zbulua që praktika ishte fu-
tur nga një kompjuter i një
studioje të Monsummano
Terme, me seli edhe në Prato.
Për më tepër, nga i njëjti kom-
pjuter u verifikua  se janë
paraqitur rreth 70 kërkesa të
ngjashme, që të gjitha për
marrëdhënie punë jo
ekzistuese.
13 personat, për të cilët
është lëshuar urdhër arresti,
akuzohen për organizatë ke-
qbërëse, bashkëpunim në
deklarime të rreme dhe
mbështetje të qëndrimit klan-
destin në Itali. Mes 120 të pa-
diturve ka italianë e kinezë.

Santorello: “Bashkimet familjare? 
Në Romë përgjigjemi për 90 ditë” 
Më parë zgjasnin një vit e gjysmë. Sporteli Unik në regjim të plotë pune me
flukse, legalizime, test të italishtes dhe kurse formimi. 
Bisedë me drejtuesin Ferdinando Santoriello

T
rajtojmë rreth pesë mijë
bashkime familjare në vit.
Tani nga dorëzimi i kërkesës
deri në çastin e dhënies së
autorizimit kalojnë, maksi-

mumi, tre muaj".
Ferdinando Santoriello, nënprefekt i
Romës, drejtues i Sportelit Unik për imi-
gracionin të kryeqytetit, tregon me kre-
nari një nga rezultatet e arritura nga zyra
e tij. Qëndrim që duket i justifikuar po të
mbahet parasysh që deri dy vjet më
parë, kur mori këtë detyrë, imigrantët që
kërkonin të bashkonin familjet e tyre
prisnin edhe një vit e gjysmë për të mar-
rë përgjigje.
"Merita është e një organizimi të
punës dhe të procedurale, por edhe e
digjitalizimit të lartë të praktikave" thotë
nënprefekti. "Për bashkimet familjare,
për shembull, tani gjatë takimit të parë

me kërkuesit kontrollojmë menjëherë
dokumentet e nëse gjithçka është në
rregull lëshojmë menjëherë autorizimin.
Për më tepër kemi informatizuar pro-
tokollin dhe skanarizojmë të gjitha
dokumentet për të pasur edhe fashikuj
elektronikë".
Edhe pika e nxehtë e legalizimeve
duket se është "ftohur". "Kishim 33 mijë
kërkesa, na kanë mbetur për të përfund-
uar vetëm një mijë. Janë ato më prob-
lematiket, për të cilat, për shembull, janë
duke u bërë hetime për të verifikuar situ-
ata jo aq të qarta, e në disa raste janë ha-
pur edhe procedura penale. Por, natyr-
isht, janë edhe ankimimet, të cilat vazh-
dojnë".
Ndërkaq vazhdohet të punohet me
flukset e hyrjes. Në Romë janë paraqitur
diçka më pak se 30 mijë kërkesa, por
kuotat në dispozicion janë vetëm dym-
bëdhjetë mijë. Sporteli Unik ka lëshuar

tashmë 8 mijë autorizime, ndërsa për 4
mijë kërkesa pret integrimin e praktikës.
Kur do të përfundoni? "Brenda pran-
verës" thotë drejtuesi.
Santoriello dhe stafi i tij administrojnë
edhe prenotimet të testeve të italishtes
tashmë të detyrueshme për të gjithë ata
që duan të marrin kartën e qëndrimit.
"Këtë vit kemi organizuar 200 seksione
për 8 mijë persona, në mbi 30 qendrat e
provincës ku zhvillohet testi. Thirrjet për
të mbajtur testin u mbërrijnë të intere-
suarve shumë më përpara 60 ditëve të
parashikuara nga ligji, në Itali jemi ndër
ata që kanë testuar më shumë persona
në më pak kohë" siguron Santoriello.
Vitin e shkuar, duke përdorur një fi-
nancim evropian, Sporteli ka organizuar
edhe kurse formimi mbi të drejtën e imi-
gracionit dhe mbi procedurat që janë
kompetencë e tij. "Kjo na ka dhënë
mundësi të formojmë profesionalisht

LEGALIzIME Të RREME 
19 arrestime dhe 120 denoncime 
Zbulohet një organizatë kriminale në Toskanë: të huajt klandestinë kanë
paguar deri 10 mijë euro për të marrë lejen e qëndrimit

Sekuestrohen këpucë 
me marka të falsifikuara 
që çoheshin në Durrës  

Ndonjëherë na qël-
lon të shohim
dyqaneve mallra të
firmave të njohura,
por që të tillë kanë
vetëm etiketën: janë
thjesht mallra të
tjerë, të një cilësie më
të ulët, të prodhuar
në Kinë apo gjetkë, të
cilave u vënë etiketën
e firmës së njohur për t’u hedhur hi syve të blerësve e për t’u
zhvatur ndonjë euro apo lek më shumë.
Një sasi e tillë këpucësh, me destinacion Shqipërinë,  është

zbuluar së fundi në portin e Gioia Tauros, në Reggio Cal-
abria. Financierët e portit bashkë me funksionarët e  agjencisë
së Doganave kanë sekuestruar një kontejner me mijëra palë
këpucë me marka të falsifikuara që vinin nga Kina dhe
shkonin drejt Durrësit.
Pas një sërë kontrollesh të dokumentacionit dhe ekspertizës

së ngarkesës së vërtetë të kontejnerit nga teknikët e shoqërisë
titullare të markës së këpucëve doli që ato ishin imitim, pra
mall me firmë të falsifikuar. Në kontejner ishin stivuar rreth
dhjetë mijë palë këpuce, prej të cilave, 1.200 mbanin me pa të
drejtë markën “Lee”.
Tashmë financierët kanë nisur hetimet për gjetjen e

përgjegjësve të importimit të paligjshëm të mallit me markë
të falsifikuar, dhe kanë sekuestruar të gjithë kontejnerin.

shumë imigrantë, me leksione teorike
dhe praktikë pranë zyrave tona. Tani
shumë prej tyre punojnë në agjencitë e
praktikave për të huajt, në CAF dhe pa-
tronate".
Fondet e Brukselit kanë mbaruar, por
eksperienca përsëritet edhe këtë vit falë
bashkëpunimit me universitetin Popul-
lor të Romës. Në fakt, Sporteli Unik o të
jetë partner shkencor i një "kursi për
ekspertë në ndërmjetësimin kulturor",
që do të ketë edhe në këtë rast leksione
teorike dhe eksperienca praktike. "Është
formim profesional, por eksperienca në
zyrat tona arrin të zvogëlojë distancën
mes institucioneve dhe qytetarëve, të
tregojë se si punojmë, të reduktojë kon-
fliktet e të gjejë zgjidhjet".

E zgjidhje nevojiten shumë, veçanër-
isht tani që pritet të vijë në fuqi mar-
rëveshja e integrimit. Së shpejti do t'i
takojë Sportelit Unik të shpjegojë e të
vërë të firmosin marrëveshjen të gjithë të
ardhurve të rinj (edhe 100 në ditë) dhe
pastaj, pas dy muajsh, t'i thërrasë për një
kurs të shkurtër edukimi qytetar.
"Por pjesa më e vështirë - pranon
drejtuesi - do të vijë pas dy vjetëve nga
hyrja e të huajve në Itali, kur do të na
duhet të verifikojmë nëse i huaji i ka
përmbushur objektivat e marrëveshjes,
duke vlerësuar të gjithë elementët që
japin apo heqin pikë. Pa llogaritur që do
të nevojitet një njësim i kritereve të
vlerësimit të përdorura nga operatorët e
ndryshëm që do të trajtojnë praktikat".
Rezultati i sfidës do të varet kryesisht
nga personeli që duhet të përballojë vël-
limin e punës. Sot me Santoriellon
punojnë më shumë se 30 vetë, pa llogar-
itur ndërmjetësuesit kulturorë dhe prak-
tikantët. "Punojmë thuajse vetëm me
takime të marra përpara dhe arrijmë të
mbajmë hapur pa ndërprerje 14 sportele
nga ora 8 e mëngjesit deri në orën 16. Po
të na reduktojnë personelin do të kemi
më pak sportele hapur, e do të ngadalë-
sonim dhënien e takimeve gjë që do të
sillte zgjatjen e kohës së pritjes për përm-
bylljen e praktikave".
Skenar ky i fundit shumë i mundshëm,
sepse edhe në Romë punonjësit e varur
me kontratë të pakufizuar në kohë janë
në minorancë, vetëm dhjetë. Të gjithë të
tjerët janë punonjës me kontrata të
përkohshme që do të përfundojnë në
fund të vitit dhe tani për tani qeveria nuk
flet për përtëritjen e tyre (e në këtë at-
mosferë shkurtimesh të vazhdueshme,
shpresat janë vërtet shumë të vagëta).
"Janë të rinj që punojnë prej vitesh me
ne, tashmë janë plotësisht të pavarur,
kanë njohuri shumë të mira mbi proce-
durat dhe sistemin informatik. Ata për-
bëjnë shtyllën kurrizore të Sportelit
Unik" thotë Santoriello. Është e qartë që,
pa "shtyllën kurrizore" Sportelit Unik për
Imigracionin në Romë, që më në fund
punon me ritme të larta, do t'i duhet të
ngadalësojë hapat.                     Elvio Pasca

Çështja e nxehtë e legalizimeve duket se
është "ftohur". Nga 33 mijë kërkesa,
Sportelit Unik të Romës i kanë mbetur
për të përfunduar vetëm një mijë. Janë
ato më problematiket, për të cilat, për
shembull, janë duke u bërë hetime për të
verifikuar situata jo aq të qarta.
Vazhdohet të punohet me flukset e hyr-
jes. Në Romë janë paraqitur diçka më
pak se 30 mijë kërkesa, por kuotat në dis-
pozicion janë vetëm dymbëdhjetë mijë.
Sporteli Unik ka lëshuar tashmë 8 mijë
autorizime, ndërsa për 4 mijë kërkesa
pret integrimin e praktikës.  

Ka nisur prej një muaji mbledhja
e firmave për dy propozimet
ligjore me iniciativë popullore:

një për reformimin e ligjit të shtetë-
sisë dhe tjetri për njohjen e të drejtës
së votës emigrantëve. 
Kush jep firmën duhet të jetë italian,
siç janë edhe të gjithë ata shqiptarë që
kanë marrë tashmë shtetësinë e që,
po të dëshirojnë, mund të japin kon-
tributin e tyre. Qoftë që të afërm, bij e
miq të tyre tyre të mos presin mbi
dhjetë vjet për t'iu njohur shtetësia
italiane, qoftë për t'u dhënë atyre të
drejtën e votës në zgjedhjet komu-
nale, provinciale e krahinore. Ndaj
shqiptariiitalise.com sheh të udhës të
tregojë ku dhe si jepen firmat për
propozimet e këtyre ligjeve.
Ku mund të jepet firma? Për ditur
këtë, është mirë të shkohet në faqet
internet të "L'Italia sono anch'io", në
të cilat botohet e përditësuar lista e
vendeve ku mblidhen firmat. Një
shembull? Nga konsultimi i këtyre
faqeve, mëson se, në Milano, Komiteti
Promovues mbledh firmat për
fushatën "Italia jam edhe unë" në
selinë Acli (via della Signora 3, MM
San Babila/Missori) çdo të premte. Si
edhe çdo ditë në çdo Këshill zone dhe
në zyrat e bashkisë në rrugën  Larga.
Adresë e orar gjeni edhe për qytete të
tjera të Italisë.
E nëse ndonjë dëshiron të bëjë më
shumë, duke marrë pjesë aktivisht në
procesin e mbledhjes së firmave? Në
këtë rast duhet t'i drejtohet një prej
komiteteve territoriale që janë formuar
në mbarë Italinë (këtu gjen listën) dhe
nëse në zonën tënde nuk është ngritur
ende një, kontakto komitetin kombëtar
për të formuar një komitet zone apo
për të ngritur një pikë mbledhjeje fir-
mash: në adresën mail info[at]litalia-
sonoanchio.it ose në celularin
+39.348.655 41.61.
Një premisë e rëndësishme: për të
mbledhur firmat për propozimet nuk

mjaftojnë një tavolinë, letër, penë e
dëshira e mirë, por duhet ndjekur një
rrugë e e përcaktuar me ligj (nëse nuk
respektohet, firmat janë të pavlef-
shme). Tregohet me hollësi në këtë
Udhëzues, në gjuhën italiane, të
shkruar nga promovuesit e fushatës,
fazat kryesore të të cilit po i përm-
bledhim në vijim.
Janë komitetet ato që furnizojnë
pikat e mbledhjes së firmave me ma-
terialin e nevojshëm, duke filluar nga
formularët e domosdoshëm. Në fakt,
këta janë shtypur në letër me format
peshë dhe ngjyrë të veçanta ndaj edhe
nuk mund të shkarkohen nga inter-
neti nga kushdo apo të fotokopjohen.
Formularët vulosen edhe në Gjykatë
apo në Komunë. Më pas duhet mend-
uar për "autentikuesin" për çdo pikë
mbledhjeje të firmave. Këtë detyrë
mund ta mbulojnë vetëm disa kate-
gori personash si noterë, kryebashki-
akë, këshilltarë komunalë, provin-
cialë, gjykatës të paqes, etj.), që në
disa raste duhet të kërkojnë edhe au-
torizime.
Një autorizim është i domosdoshëm
edhe për të hapur qendrën e mbledhjes
së firmave në një vend publik. E me të
pasur të gjitha sa më sipër mund të
niset me mbledhjen e firmave. Mund të
firmosin vetëm italianët mbi tetëmbëd-
hjetë vjeç që banojnë në Itali e që
paraqiten me një dokument identiteti.
Bashkë me firmën merren  edhe të dhë-
nat e tyre personale. Në fund është aut-
entikuesi që vë firmë e vulë në formular.
E nuk mbaron me kaq. Pasi mbushen

e autentikohen, formularët paraqiten
në Komunë, e cila duhet të verifikojë që
çdo emër e mbiemër i regjistruar i
takon një personi të regjistruar në listat
zgjedhore. Pas këtij hapi, formularët
mund t'i përcillen Komitetit Kombëtar,
që i mbledh për t'i paraqitur të gjithë
bashkë në Parlament, brenda ditëve të
para të marsit 2012.

Shqiptariiitalise.com

Udhëzuesi për të marrë pjesë në mënyrë aktive në
fushatën "Italia jam edhe unë". Hap pas hapi, nga
ngritja e një komiteti deri në paraqitjen e dy propoz-
imeve të ligjit në parlament

REFoRMA E SHTETëSISë 
DHE E Të DREjTëS Së voTëS
ja si mblidhen firmat 

I candidati si occuperanno della promozione e 
vendita dei servizi ISI direttamente nel punto 
vendita.Si richiede precedente esperienza in 
attività di vendita, e disponibilità immediata a 
lavorare sia part time che full time, che nel fi ne 
settimana. Completano il profi lo dinamicità, 
fl essibilità e forte predisposizione alla vendita 
nonché massima serieta’ e disponibilita’.

Se interessati mandare curriculum con foto a:
e-mail: customerservice@isi.eu.com
oppure telefonare orario uffi  cio ai numeri 
06 87410555 - 06 87410412

ISI RICERCA
HOSTESS E PROMOTER
IN TUTTA ITALIA.

AGENZIA DI CONSULENZA E SERVIZI EJONA
Ejona, è l’agenzia di consulenza, nata a Milano, con la missione di faci -
litare e accompagnare nella strada dell’integrazione, con professiona -
lità e umanità i propri clienti, studenti e cittadini albanesi, residenti in
Italia nel disbrigo delle pratiche burocratiche e questioni legali. Inoltre,
anni di conoscenza del territorio e di quel che offre la regione
Lombardia, consentono di offrire le soluzioni migliori a tutti i con-

nazionali che vorranno viaggiare in Italia, per affari, turismo, eventi, shopping ecc.

Web: www.ejona.eu - Email: info@ejona.eu 
Tel: +39 388 6908991 - Skype: ejona.milano - Facebook: Ejona Milano

Regjistrimi është një opera-
cion që synon të japë një fo-
tografi të vendit. Është
numërimi i përgjithshëm i
italianëve dhe të huajve me
banim në Itali. Të gjithë, pra,
jemi të thirrur t'i përgjigjemi
pyetësorëve që kanë arritur
tashmë pothuajse të gjitha
familjeve.
Për Istat-in, të huajt përbëjnë
një pjesë të konsiderueshme të
shoqërisë, për dy arsye. Si për
nga numri sepse sot ata për-
faqësojnë rreth 7% të popull-
sisë. Drejtori i shërbimit të
regjistrimit pranë Istat,
Giuseppe Stassi pohon: "Ndër-
sa në regjistrimin e vitit1991, të
huajt e regjistruar nuk arritën

as 400 mijë, në regjistrimin e
2001-shit ishin pak më shumë
se 1.3 milion, ndërsa më 1 ja-
nar të  vitit 2010 janë të
regjistruar në zyrat e gjendjes
civile  4.200.000 shtetas të huaj.
E  jemi duke folur për pothua-
jse dy vjet më parë. Pra, prania
e të huajve në Itali është diçka
që ne shohim çdo ditë, dhe sig-
urisht një fenomen që ndihet
gjithnjë e më shumë, kështu që
është detyra jonë t'i japim
atyre ndihmën maksimale në
mënyrë që ata të mund të
përmbushin këtë detyrim
qytetar". Dhe arsyeja e dytë ka
të bëjë me objektivat e
regjistrimit: dhënia e informa-
cionit për të mund të progra-
muar sa më mirë politikat e
ardhshme, pra edhe ato që lid-
hen më emigracionin dhe in-
tegrimin. "Regjistrimi prek të

gjithë, sepse të dhënat që
mblidhen me anë të
regjistrimit, një nivel shumë të
detajuar territorial, janë ato që
të na lejojë të kuptojmë si
karakteristikat strukturore të
familjeve, ashtu edhe karakter-
istikat socio-ekonomike të vetë
familjeve, apo shkallën e  ar-
simimit të tyre, lëvizshmërinë
e tyre në territor për arsye
studimit ose pune. Pra, të
gjitha informacione shumë të
rëndësishme për të progra-
muar sa më mirë veprimet për
të menaxhuar më mirë vendin
dhe për të ofruar shërbime më
efikase" thotë Stassi.
Pyetjet janë të njëjta për të
gjithë qytetarët, italianët dhe

të huajt. Ka një
sërë pyetjesh që
synojnë të mar-
rin informa-
cione për të kup-
tuar më mirë se
cilët kanë qenë
fenomenet e mi-
grimit që kanë
prekur Italinë në
periudhën e fun-
dit. "Para së

gjithash, një nga gjërat e para
që ju kërkohet të anketuarve
është ajo e shtetësisë dhe ven-
di i lindjes. Pastaj duke për-
piluar  më tej pyetësorin,
kërkohet nëse shtetësinë ital-
iane është e marrë dhe në
ç'mënyrë. Më pas pyetet për
vendlindjen e prindërve, nëse
ndonjëherë personi ka pasur
vendbanimin jashtë vendit, ku
jetonte një vit më parë
regjistrimit (9 tetor 2010) e
gjithashtu ku banonte më 9
tetor 2006, pesë vjet para
regjistrimit".
Pse nuk ka pyetje për fenë
dhe etninë? Në Shqipëri, për
shembull, ka dhe dy pyetje mbi
këto dy të dhëna (sidoqoftë, me
përgjigje fakultative).
"Duke marrë si premisë fak-
tin që nuk mund të them asgjë
për atë që bën një shtet tjetër

N
ga 9 tetori në Itali po zhvillohet faza më e rëndë-
sishme e censimentit të popullsisë dhe të bane-
save, ajo e përpilimit të pyetësorëve.  Censimenti
është një regjistrim që prek mbarë vendin dhe
mbledh informacione mbi 25 milionë familje

rezidente në Itali  dhe rreth 61 milionë qytetarë italianë e të
huaj që jetojnë këtu.  "Censimenti bëhet çdo dhjetë vjet.
Bëhet prej Bashkimit të Italisë, nga viti 1861, dhe ky i tanish-
mi është i pesëmbëdhjeti. Është bërë rregullisht, përjashtuar
vetëm dy herë, për më tepër mjaft larg në kohë. Nuk është
bërë në vitin 1891 dhe as në vitin 1941 për shkak të luftës" tre-
gon kreu i shërbimt të Censimenteve të Istat-it, institutit sta-
tistikor italian, Giuseppe Stassi.   

sovran, as arsyen se përse e
bën, mund të garantoj se në
pyetësorin tonë nuk parashiko-
hen pyetje as mbi origjinën as
mbi fenë. Në Itali, meqenëse
këto lloj pyetjesh sjellim me sig-
uri si përgjigje të dhëna të nd-
jeshme, zyrtarisht nuk mund t'i
jepen qytetarëve si të de-
tyrueshme për t'iu përgjigjur"

pret shkurt drejtuesi.
Çfarë është bërë për të ardhur
në ndihmë të huajve që jetojnë
në Itali?
"Shumë të huaj janë të inte-
gruar dhe të aftë për të kryer de-
tyrën e tyre të regjistrimit, por
sidomos ata që jetojnë në Itali
prej një kohe të shkurtër, ose që
nuk njeh detyrimet që duhet të
respektojë, mund të gjendjet
ngushtë me regjistrimin. Ky
bëhet një herë në dhjetë vjet
dhe ndoshta shumë prej të

huajve nuk kanë qenë në Itali
në vitin  2001 dhe nuk kanë si ta
mbajnë mend. Pra, për këtë
dhe shumë arsye të tjera, ne
kemi studiuar disa veprime të
posaçme.
Para së gjithash, fushata jonë
e reklamave përfshin mesazhet
drejtuar në mënyrë specifike të
huajve; mesazhe në gjuhë të
huaja do të përhapen në
shtypin në gjuhë të huaja. Ne
kemi parashikuar për  periud-
hën tetor - nëntor 2011, daljen e

40 lajmërimeve në 14 gazeta
(shën. red. edhe në  Bota
Shqiptare  gjeni reklamën e Is-
tat-it për censimentin). Përveç
publicitetit, janë kryer edhe
veprime të tjera. Kemi shtypur
materiale informative në disa
gjuhë, të cilat do të përhapen
përmes shoqatave, të cilat
mund t'ia transmetojnë anë-
tarëve të tyre; por gjithashtu
edhe pranë census point (qen-
drat e censimentit) që do të
ngrihen në qytetet kryesore

italiane, por edhe në raste të
tjera takimesh, të ashtuquajtu-
rit census tour turnè regjistrimi,
i cili do të prekë shumë komu-
na e kur një ditë një furgon i
personalizuar do të ndalojë në
vende të dukshme dhe lehtë-
sisht të arritshme ku do të ofro-
jë informacione e do të shpërn-
dajë këto materiale".
Dhe në faqen e internetit të
Institutit mund të gjenden in-
formacione në gjuhë të huaja?
"Jemi duke vënë në dispozi-

Për Istat-in, të huajt përbëjnë një
pjesë të konsiderueshme të
shoqërisë, për dy arsye. E para, ka
të bëjë me shifrat:  sot ata janë 7%
të popullsisë. Dhe arsyeja e dytë,
me objektivat e regjistrimit: dhë-
nia e informacionit për të mund të
programuar sa më mirë politikat e
ardhshme, pra edhe ato që lidhen
më emigracionin dhe integrimin

T'i përgjigjesh pyetësorit të regjistrimit të popullsisë është një detyrë për të gjithë. 
Edhe për të huajt që jetojnë në Itali. Stassi: "Asnjë pyetje mbi etninë, apo fenë"

Numërohen të gjithë, italianë e të huaj

Mund të kalosh vërtet
telashe, nëse vendos
të hedhësh në kosh

formularin e censimentit apo
ta mbushësh atë me budallal-
lëqe. Përveç fshirjes së emrin
nga listat e Gjendjes Civile të
komunës, rrezikon të marrësh
edhe një gjobë të kripur.
T'i përgjigjesh pyetësorit të

censimentit është një detyrim
i parashikuar nga ligji, që
ndëshkon rëndë dembelët dhe
gënjeshtarët. Dekreti legjisla-

tiv 322 i vitit 1989 thotë se ai
që nuk jep të dhënat e tij apo
që i jep me qëllim ato të
rreme apo të pjesshme,
ndëshkohet me sanksion ad-
ministrativ që shkon nga 206
deri në 2.065 euro.
Por një gjë e tillë nuk është e

lehtë që të ndodhë. Zyrat e
censimentit të hapura pranë
Komunave që mbledhin
pyetësorët duhet të kontakto-
jnë ata që nuk i kanë
dorëzuar apo që i kanë
mbushur keq, duke i këshillu-

ar të përmbushin detyrimin e
tyre apo të bëjnë korrigjimet e
duhura. Por nëse nuk u vihet
veshi as këtyre këshillave,
atëherë zyrat e Censimentit
pranë Komunës i sinjalizojnë
rastin prefektit dhe arrin gjo-
ba.
Për imigrantët përveç gjobës

ka edhe një tjetër rrezik. Meqë
censimenti vlen edhe për
përditësimin e listave të
zyrave të Gjendjes Civile,
kush nuk plotëson pyetësorin
e censimentit mund të fshihet

nga listat dhe të mos rezultojë
më rezident në Itali. Natyrisht
të drejtën e rezidencës e fiton
sërish, me të shkuar në ko-
munë me dokumentin e qën-
drimit të vlefshëm. Por gjith-
sesi dëmin ia bën vetes.
Ndërprerja e rezidencës do

të vështirësonte jo pak
numërimin e viteve të banim-
it të rregullt në Itali për
paraqitjen e kërkesës së
shtetësisë (sidomos për bijtë e
lindur në Itali, që në këtë
mënyrë nuk do të rezultonin
me rezidencë të vazhdueshme
në Itali) apo për të aplikuar
për shtëpi me qira të ulët që
jepen nga Komunat.
Për t'iu përgjigjur censi-

mentit mjaftojnë pak minu-
ta. Nëse ke nevojë për ndih-
më, mund t'i hedhësh një sy
edhe udhëzuesit në gjuhën
shqipe të përgatitur nga IS-
TAT për t'u ardhur në ndihmë
shtetasve shqiptarë. E gjen në
shqiptariiitalise.com. 

K.B.

Nuk i përgjigjeni Censimentit? 
Deri në dymijë euro gjobë

cion në internet  pyetësorët të
përkthyer. U kujtoj të gjithëve
se pyetësori duhet të plotëso-
het në italisht për arsyen e
thjeshtë se përgjigjet do t'i
nënshtrohen një skaneri optik,
pra do të lexohen nëpërmjet
një programi kompjuterik që
njeh italishten. Edhe ky nuk
është një problem i madh,
sepse shumica e pyetjeve janë
më përgjigje të mbyllur, pra
duhet thjesht vënë një kryq në
katrorin e  përgjigjes përkatëse.
Shumë pak pyetje janë me
përgjigje të lirë, pra që duhet të
shkruar diçka brenda ka-
trorëve.
Janë në dispozicion përk-
thimet e pyetjeve të pyetësorit.
Pra, shtetasi i huaj që dëshiron
të shohë pyetjet në gjuhën e
vet, mund t'i lexojë në të njëjtin
rend dhe grafikisht, për sa
është e mundur, janë të ng-
jashëm me pyetësorin në ital-
isht. Më pas ai mund të ven-
dosë përgjigjet në pyetësorin
në italisht. Natyrisht kemi
përkthyer edhe udhëzuesin
për përpilimin që shoqëron
pyetësorin. Këto materiale i
kemi përkthyer në 19 gjuhë që
faktikisht mbulojnë 80-90% të
shtetësive të pranishme në
Itali. Së fundi, kemi
parashikuar që operatorët e
numrit të gjelbër pa pagesë të
përgjigjen në disa gjuhë:
anglisht, frëngjisht, spanjisht,
dhe jemi duke shqyrtuar
mundësinë ndonjë gjuhe tjetër
në mënyrë që t'i japin ndih-
mën sa më të plotë të mund-
shme atyre shtetasve të huaj që
kanë  nevojë për ndihmë". 
Cili është roli i komunave në
ndihmën për të huajt?
"I kemi dhënë komunave një
sërë udhëzimesh mbi faktin që
në disa komuna ku ka një
prani më të ndjeshme të të
huajve, do të ishte mirë të
ndërhynin për shembull ndër-
mjetësuesit kulturorë dhe vetë
shoqatat e të huajve".
Pra, si përfundim, asnjë
vështirësi as për të huajt?
“Unë mendoj se një familje
të huaj, duke pasur  pyetësorin
të përkthyer, për komoditet
ndoshta dhe të shtypur, mund
të hyjë në faqen e internetit
dhe duke ndjekur udhëzimet,
mund t'i  përgjigjet pyetjeve pa
vështirësi. Në Itali, përdorimi i
internetit nga qytetarët e huaj
është mjaft i lartë, sepse është
një mjet komod dhe i shpejtë
për të qenë të informuar mbi
vendin e tyre; si dhe një mjet
shumë i lirë (i
pakushtueshëm) për të qenë
në kontakt me të afërmit. Të
njëjtën gjë bëjnë dhe italianët
jashtë atdheut”.

Keti Biçoku

Rrezikoni edhe heqjen nga lista e Gjendjes Civile, problem për ata që kërkojnë shtetësinë apo
që duan të marrin shtëpi me qira të ulët nga komuna






